
La «NZZ» admonescha

Diever e maldiever da la crusch svizra

DA GUIU SOBIELA-CAANITZ

M lIs 7 da schaner, I'emprima sonda da
I'onn, gist suenter Bavania, e la «NZZ»
cumparida cun la lingia grossa sin la
prima pagina: «Schweizerkreuz im
Kiihlregal». Lartitgel sutvart stigmatisa-
va il diever a bainplaschair da noss em-
blem naziunal e numnava dumondas
avertas ch'i fiss percunter opportun da
sclerir sut I'ensaina da la crusch svizra.
I valala paina da resumar e commentar lez
essai da redactur Helmut Stalder.

Lessai punctuescha: «Bischlas da biera
cun 'emblem naziunal svizzer, armas cun
vopnas, aua minerala, jogurt, flettas da
chaschiel — dapertut cruschs svizras. Las
bandieras na mett’ins betg mo sin vivon-
dased auters bains da consum en I'entir pa-
jais. Era blers affars han integra la crusch
alva sin fund cotschen en lur logo, ubain
garni lur num cun l'agiunta «XY of Swit-
zerland». Ins pudess crair che 'omnipre-
schientscha da simbols naziunals exprimia
ina segirezza da sasez nova, (...) inasort re-
turn a valurs e prestaziuns che fan ora
lidentitad svizra (...). Ma lez success en il
mund dal consum deriva atgnamain da la
legislaziun nova davartla genuinadad (...).
Ins ha revedi la lescha per proteger vopnas
ed autras ensainas publicas, sco erala lescha
per proteger marcas (...). Per fatschentas
astg’ins ussa duvrar la crusch svizra, e quai
betg mo per prestaziuns, mabain era per
products che satisfetschian a las cundiziuns
da genuinadad (...). Ins duai proteger la
marca ‘Svizra’ ed a medem temp lubir ses

diever perlavendita(...). Oramai dastg’ins
duvrar la crusch svizra (...) per derasar re-
clamas da tuttas sorts ch'ins possia colliar
cun la Svizra. Quai vegn segir a far mintga
producent, sche ses product cuntegna la
quota basegnaivla da materias primas e
d’andaments da fabricaziun indigens (...).
La crusch svizra munta mo pli la prove-
gnientscha d’ina martganzia (...) e vegn
tuttafatg svidada da ses senn.»

Usits ed istorgia
Stalder crititgescha in svilup parallel en
noss tschientaner areguard auters simbols
da la Svizra: «A lentschatta ha la politica
pruva da sa patrunar da las ensainas naziu-
nalas. La pps ha occupa spert e si-
stematicamain la simbolica statala (...):
Assambleas en ina chamona da tir cun ban-
dieras [a Turitg-Albisgiietli] ed en champs
da battaglia medievals, gruppas da co-
stums, bittabandieras euv. (...). Cunzunt
il 2015 han ins pruva da sa servir dal passa
svizzer, commemorond  Morgarten
[1315], Marignano [1515] ed il Congress
da Vienna [1815] (...) per legitimar la po-
litica actuala: Morgarten sco inizi presum-
tiv da la liberaziun, Marignano sco en-
tschatta da la neutralitad, ’Acta finala da
Vienna sco legitimaziun europeica bain
meritada da quella neutralitad.» Ma tals
usits e tals onns memorabels pertutgan
mintgamai mo ina part da la Svizra. I de-
scha da far endament che la Svizra da Mor-
garten era mo il coc da quella da Marigna-
no e che lezza terrada pertutgava mo ina
confederaziun da tredesch chantuns, en-

tant che las Trais Lias reticas possedevan la
Vuclina, e ch'il Vad fascheva part da la Sa-

voia cun Turin e Nizza.

Dumondas avertas

Lautur menziuna pia la garanzia interna-
ziunala da la neutralitad: «Il patg da pasch
da Paris ha conferma ils 20 da november
1815 la neutralitad perpetna gia emper-
messa dal Congress da Vienna, garantind
lintegritad ed inviolabilitad dal territori
svizzer extendi»*. El concluda ses essai cun
«ina glista da dumondas che la crusch sviz-
ra stuess atgnamain represchentar: Las re-
laziuns dal pajais cun 'Europa, il futur da
las relaziuns bilateralas, la posiziun globa-
la dal pitschen stadi avert, (...) il grad da
solidaritad tranter las generaziuns, I'equili-
ber tranter las regiuns, ma cunzunt il futur
dal stadi tradiziunal en il mund.» Igl ¢ cler
che questas dumondas, cunzunt las em-
primas, resguardan la noziun da neutrali-
tad: Tge munta questa cur ch’ils quatter
principals stadis limitrofs da la Svizra fan
part dala medema «Uniun europeica»? cur
chils trais pli impurtants da quels quatter
adereschan a la medema allianza defensiva
internaziunala? Ins po metter en dumon-
da l'adjectiv «pitschen»: La Svizra n'¢ segir
betg in stadi finanzialmain pitschen, anzi,
era pervi da sia forza finanziala ed econo-
mica stola definir sia posiziun areguard
I'Europa ed amez il mund. E sias respostas
ston purtar il bul da la crusch svizra.

* Thomas Maissen,Geschichte der Schweiz.

